
Kerjasama strategik
TNB, MBI promosi
kehidupan lestari

Kuala Lumpur: Tenaga Na-
sional Berhad (TNB) komi-
ted membantu Ipoh men-
capai impian menjadi ban-
dar raya pintar, berdaya hu-
ni, berdaya tahan dan les-
tari menjelang 2030 melalui
kerjasama strategik dengan
Majlis Bandaraya Ipoh
(MBI).

Kerjasama strategik itu
bagi membekalkan produk
dan perkhidmatan keceka-
pan tenaga serta solusi te-
naga boleh baharu (RE) bagi
mempromosikan kehi-
dupan lestari serta hijau.

Presiden dan Ketua Pe-
gawai Eksekutif TNB, Datuk
Baharin Din berkata, TNB
menghargai kerjasama ku-
kuh yang dibina selama ini
dengan MBI

Katanya, TNB percaya ini-
siatif terbaharu ini amat
penting untuk membantu
bandar raya Ipoh menjadi
model Bandar Pintar di Ma-

laysia menjelang 2030 se-
jajar dengan Hala Tuju Ke-
lestarian syarikat utiliti itu
untuk mencapai pelepasan
sifar bersih 2050.

“Melalui perancangan te-
liti dan perkongsian kepa-
karan di seluruh TNB, kami
yakin dapat menunaikan
janji kami untuk mewujud-
kan persekitaran yang kon-
dusif bagi menyokong ke-
dua-dua aspek ekonomidan
kebajikan sosial penduduk
Ipoh dalam mencapai Pelan
Tindakan Bandar Pintar
Ipoh 2020 hingga 2030,” ka-
tanya dalam kenyataan.

Kerjasama TNB dan MBI
ke arah itu bermula Januari
tahun lalu melalui program
Smart City Blueprint yang
mana MBI, TNB dan GS-
PARX, telah menandata-
ngani SARE bagi pemasa-
ngan solar panel fotovoltaik
di bangunan Pusat Tran-
sformasi Bandar (UTC).

